
Efni: Umsögn Landsvirkjunar um frumvarp til skipuiagslaga -  þskj. 742 -  mál 425

Að beiðni umhverfisnefndar Alþingis er hér með látin í té neðangreind umsögn Landsvirkjunar 
um frumvarp til skipulagslaga, þskj. 742, mál 425,

Landsvirkjun fagnar endurskoðun á núgildandi skipulags- og byggingarlögum og telur hana 
löngu tímabæra. Landsvirkjun gerir þó athugasemdir við einstaka ákvæði frumvarpsins og telur 
nauðsynlegt að gerðar séu breytingar í ákveðnum tilfellum. Athugasemdir og tillögur 
Landsvirkjunar að breytingum eru eftirfarandi:

l  í 2. gr. laganna er flallað um skilgreiningar, í 12. tölulið greinarinnar eru „leyfi til
framkvœmda“ skilgreind. Hér er um að ræða nýmæli sem ekki er að finna í eldri 
löggjöf. í 6. tl. er „framkvœmdaíeyfiCi skilgreint líkt og í eldri löggjöf. Lítill munur er 
á orðalaginu „framkvœmdaleyfi" og „leyfi til framkvæmda“. í ákvæðinu er merking 
hugtakanna hins vegar allt önnur. Landsvirkjun leggur til að 12. töluliður verði felldur 
út þar sem hætt er við því að sérstök skilgreining á leyfum til framkvæmda komi til 
með að valda misskilningi. Hingað til hefur aðgreining á byggingarleyfum annars 
vegar og framkvæmdaleyfum hins vegar ekki verið vandamál og er því lagt til að lögin 
standi óbreytt hvað þetta varðar.

ii. í III. kafla laganna er Qallað um landsskipulag og framkvæmd þess. Um er að ræða
nýmæli sem ekki er að finna í núgiidandi löggjöf. í 2, mgr. 11. gr. er fjallað um 
samráð Skipulagsstofnunnar við gerð landsskipulagsstefhu. Landsvirkjun leggur til að 
ákvæðinu verði breytt með þeim hætti að einnig verði haft samráð við orkuíyrirtækin 
við gerð landsskipulagsstefnu, í ljósi þess að henni er ætlað að ná til orkunýtingar, sbr. 
2. mgr. 10. gr. Þetta mætti gera td. með því að bæta inn í 2. mgr. 11. gr. „—svo og 
hlutaðeigandi stofnanir, hagsmunaaðila, Samband íslenskra sveitarfélaga — “

iil í 13. gr. laganna er fjallað um framkvæmdaleyfi. í 5. mgr. 13. gr. er að finna nýtt 
ákvæði sem er svohljóðandi:

„þar sem framkvœmdir eru fyrirhugaðar og deiliskipulag liggur ekki Jyrir getur 
sveitastjórn veitt framkvœmdaleyfi að undangenginni grenndarkynningu sé um að 
rœða framkvæmd sem er í samrœmi við aðalskipulag. “

Umrætt ákvæði er nýmæli í lögum en í núgildandi skipuiagslögimi er aðeins gerð krafa um við 
útgáfu framkvæmdaleyfa að slík leyfi samræmist skipulagsáætlunum. Landsvirkjun leggur til að 
gerð verði breyting á ákvæðinu þannig að það eigi aðeins við í þétíbýli. Ástæða þess er sú að 
utan þéttbýlis er nánast undantekningalaust ekki þörf á grenndarkynningum vegna einstakra 
framkvæmda þar sem slíkar framkvæmdir hafa sjaldan grenndaráhrif. Framkvæmdir utan 
þéttbýlis eru í allflestum tilvikum þannig að ekki er þörf á deiliskipulagi, má þar t.d. nefna 
lagning vega? lagning veitulagna o.fl. Landsvirkjun leggur því til að gerð verði breyting á 
ákvæðinu og það verði svohljóðandi:

„þar sem framkvæmdir eru fyrirhugaðar og deiliskipulag liggur ekki fyrir getur 
sveitastjórn veitt framkvæmdaleyfi sé um að ræða framkvæmd sem er í samræmi 
við aðalskipulag. Innan þéttbýlis skal leyfisveiting háð því að áður hafi farið 
fram grenndarkynning“

iv. í 15. gr. laganna er fjallað um gildistíma framkvæmdaleyfa. í 2. og 3. mgr. ákvæðisins 
er kveðið á um að framkvæmdaieyfi falli úr gildi heijist framkvæmdir ekki innan tólf 
mánaða frá útgáfu þess og að sveitastjóm sé heimilt að fella slíkt leyfi úr gildi stöðvist 
framkvæmdir um eitt ár. Jafnframt er kveðið á um heimild sveitastjóma til þess að 
beita dagsektum stöðvist framkvæmdir í meira en tvö ár,

Ákvæðið felur í sér breytingu á núverandi lögum en skv. 27. gr. núgildandi skipulags og 
byggingarlaga fellur framkvæmdaleyfí úr gildi hafí framkvæmdir ekki hafist innan tveggja ára.

Landsvirkjun leggur til að núverandi löggjöf um gildistíma framkvæmda verði óbreytt og 
hugmyndir um beitingu dagsekta verði felldar út. Því til stuðnings vísar Landsvirkjun annars 
vegar til þess að í stórum og flóknum framkvæmdum tekur oft mjög langan tíma að undirbúa 
framkvæmdir. Frá hönnun útboðsgagna þar til að útboð hefur farið fram og samningar hafa verið 
undirritaðir getur liðið langur tími. Sérstaklega þar sem bjóða þarf út á evrópska 
efnahagssvæðinu. Verkkaupi getur ekki farið út í útboð nema að framkvæmdaleyfi liggi fyrir 
ásamt dagsetningum um hvenær framkvæmdir eigi að hefjast. Hins vegar leggst Landsvirkjun 
gegn ákvæðinu á þeim grundvelli að aðstæður sem eru verkkaupa eða verktaka óviðkomandi geta 
leitt til þess að framkvæmdir stöðvist. í því sambandi nægir að vísa til núverandi ástands í 
efnahagsmálum þjóðarinnar sem leitt hafa til þess að framkvæmdir hafa stöðvast. Landsvirkjun 
leggur því til að ákvæði núverandi laga haldist óbreytt og ákvæði 2. og 3. mgr. 15. gr. 
frumvarpsins verði felld brott.

v. í V. kafla laganna er fjallað um gjaldtöku fyrir gerð og samþykkt skipuiags og útgáfu 
framkvæmdaleyfa. Á löggjafarþingi 2007-2008 var frumvarp til nýrra skipulagslaga 
lagt fram og fyrirhugað var að lögfesta þá venju eða framkvæmd sem skapast hefur um 
greiðslu kostnaðar framkvæmdaaðila vegna aðalskipulags. I 20. gr. fhimvarpsins var 
kveðið á um að sveitarstjórn sé heimilt að innheimta gjald sem nemur kostnaði við 
skipulagsvinnu, en ákvæðið var svohljóðandi:

„Sé þörf á að vinna skipulagsáœtlun eða gera breytingu á henni vegna 
leyfisskyldra framkvœmda getur sveitarstjórn samhliða útgáfu framkvœmda- eða 
byggingarleyfis innheimt gjald fyrir skipulagsvinnu sem nauðsynleg er vegna 
þeirrar framkvœmdar. Gjaldið skal ekki nema hœrri upphœð en nemur kostnaði 
við skipulagsgerðina og kynningu og auglýsingu skipulagsáœtlunar, "

Umrætt ákvæði hefur nú verið fellt brott í því frumvarpi sem nú er til umfjöllunar. í núverandi 
frumvarpi er lagt til að kostnaður vegna aðalskipulags greiðist að hluta af sveitarfélögunum og að 
hluta af skipulagssjóði. í því felst að gerð og breyting á aðalskipulagi, sem lagðar eru fram af 
framkvæmdaraðilum eða öðrum, verða greiddar af skattgreiðendum en ekki framkvæmdaraðilum 
sem framkvæmdar óska. Breytingar á gildandi aðalskipulagi í dreifbýli eru oftast gerðar með 
þeim hætti að viðkomandi landeigandi óskar eftir breyttri landnýtingu íyrir landi sínu. Til dæmis 
ef landeigandi eða framkvæmdaraðili óskar eftir því að skipulag á landsvæði verði breytt í 
frístunda- eða íbúðabyggð þá þurfa skattgreiðendur að greiða kostnað við gerð og breytinga á 
aðalskipulagi en ekki framkvæmdaraðili. Þegar óskað hefur verið eftir breytingum á 
aðalskipulagi sveitarfélaga vegna virkjana hefur Landsvirkjun lagt fram drög að deiliskipulagi 
virkjunarinnar og á grundvelli þess hafa sveitarfélög samþykkt að auglýsa samsvarandi breytingu 
á aðalskipulagi sínu. Sveitarfélögin hafa ekki borið kostnað við gerð deiliskipulagsins í þessum 
tilvikum. Oft hafa sveitarfélög þurft að kosta verulegum upphæðum í sérfræðivinnu er tengist 
breytingum á aðalskipulagi af þessum sökum og hefur Landsvirkjun þá eðlilega fallist á að greiða 
þann kostnað, enda óeðlilegt að leggja slíkan kostnað á fámenn sveitarfélög.

Hefur krafa um slíka kostnaðarþátttöku einkum komið frá sveitarfélögunum sjálfum þar sem þau 
hafa ekki séð fram á að geta kostað slíka vinnu.

Sem dæmi má nefna að á árinu 2006 gerði Orkuveita Reykjavíkur (OR) samkomulag við 
Sveitarfélagið Ölfuss fyrir aukið álag og vinnu sem uppbygging orkuvera á Heilisheiði og 
Hengilssvæðinu kallaði á hjá sveitarfélaginu. í samkomulaginu kemur fram að bæjarstjórn 
Ölfuss veiti framkvæmdaleyfi og greiði fyrir skipulagsmálum eins hratt og unnt sé vegna 
framkvæmdanna sem byggist á lögum um mat á umhverfisáhrifum. Ekki er greitt fyrir sérstök 
verkefhi heldur aukið álag. Ein af röksemdum OR fyrir slíkri kostnaðarþátttöku var að 
sveitarfélag eins og Ölfus hafí ekki mannskap til þess að taka út framkvæmdir hjá OR og þurfi 
því að fá sérfræðinga til þess að sinna þessum málum.

í löggjöf nágrannaþjóða okkar er að fínna lagaheimildir, sem heimila innheimtu á kostnaði við 
gerð og samþykkt skipuiags. í norskri löggjöf er að fínna slíka heimildir og sem dæmi má nefna 
eitt ákvæði sem heimilar sérstaklega slíka gjaldtöku af virkjunaraðilum en það er í 7. tl. 2. gr. 
laga nr. 16/1917 (lov om erverv av vannfall, bergverk og annen fast eiendom). f ákvæðinu 
kemur fram að heimilt er að láta virkjunaraðila bera kostnað í heild eða að hluta við gerð 
skipulagsáætlana á tilteknum svæðum vegna virkjunarframkvæmda.

Landsvirkjun leggur til að 20. gr. í frumvarpi til skipulagslaga sem lagt var fram á löggjafarþingi 
2007-2008 verði tekin upp að nýju. Ástæða þess er sú að með ákvæðinu var verið að staðfesta 
áralanga framkvæmd í þessum málum. Ljóst er að smærri sveitarfélög hafa ekki burði til þess að 
taka þátt í hluta af kostnaði vegna skipulagsgerðar og mun þetta því geta leitt til enn frekari tafa á 
framkvæmdum.

vi. í 32. gr. frumvarpsins er fjallað um afgreiðslu og gildistöku aðalskipulags. Fjallað er 
um fresti sveitastjómar og Skipulagsstofnunnar til þess að afgreiða skipulagstillögur 
en engir frestir eru settir á frest ráðherra til þess að afgreiða slíka tillögu. Mikið hefur 
veríð kvartað undan þeim töfum sem orðið hafa á afgreiðslu ráðherra á 
skipulagstillögum. Umboðsmaður Alþingis hefur ítrekað gert athugasemdir við 
málshraða á afgreiðslu mála hjá ráðherra sem í sumum tilvikum hefur dregist að 
afgreiða í meira en ár.

í 9. gr. stjómsýslulaga er að fínna málshraðareglu sem kveður skýrt á um að ákvarðanir í málum 
skulu teknar svo fljótt sem unnt er. Þrátt fyrir ákvæðið hefur verulegur dráttur orðið á afgreiðslu 
mála hjá ráðherra. Til þess að tryggja skilvirka stjómsýslu, gegnsæi og eðlilegan málshraða er 
eðlilegt að Alþingi bregðist við þessu ástandi og setji hér skýrari málsmeðferðarreglur. Með 
vísan til þess leggur Landsvirkjun til að við 9. gr. bætist svohljóðandi málsgrein sem yrði þá 
ó. mgr. 9. gr.:

„ Ráðherra skal innan 6 vikna afgreiða tillögu Skipulagsstofnunnar. “

Að öðru leyti gerir Landsvirkjun ekki athugasemdir við írumvarpið.

Hörður Amarson 
forstjóri


